
U Banjoj Luci je 25. marta 2025. godine, u prostorijama Republičke uprave za geodetske i imovinsko-
pravne poslove Republike Srpske, održan sastanak Upravnog odbora i godišnji sastanak projekta
"Digitalizacija zemljišne administracije za ekonomski razvoj Bosne i Hercegovine (DELEF)" sa
Švedskom agencijom za međunarodni razvoj i saradnju (SIDA). Sastanak je organizovan s ciljem
sagledavanja dosadašnjih rezultata, usvajanja izvještaja za 2024. godinu i planiranja budućih aktivnosti u
okviru ovog značajnog projekta.

Sastanku su prisustvovali predstavnici ključnih institucija uključenih u implementaciju projekta:

Republička uprava za geodetske i imovinsko-pravne poslove Republike Srpske (RUGIP)
Federalna uprava za geodetske i imovinsko-pravne poslove (FGU)
Državna geodetska uprava Kraljevine Švedske – Lantmäteriet
Ambasada Švedske u Bosni i Hercegovini i predstavnici SIDA-e



Tokom sastanka razmatrani su ključni elementi implementacije projekta u protekloj godini, uključujući
napredak u oblasti digitalizacije evidencija, unaprjeđenja infrastrukture prostornih podataka, jačanja
institucionalnih kapaciteta te aktivnosti usmjerene ka unaprjeđenju usluga prema krajnjim korisnicima.

Projekat DELEF predstavlja nastavak višegodišnje uspješne saradnje između geodetskih uprava u Bosni i
Hercegovini i švedskog Lantmäterieta, s ciljem stvaranja efikasne, transparentne i korisnicima orijentisane
zemljišne administracije. Kroz ovaj projekat se osigurava tehnička i institucionalna podrška u procesima
digitalne transformacije zemljišne administracije na cijelom prostoru Bosne i Hercegovine.

Federalnu upravu za geodetske i imovinsko-pravne poslove su predstavljali direktor Željko Obradović, te
pomoćnik direktora Denis Tabučić, koji su aktivno učestvovali u diskusijama i budućim planovima unutar
projektnih komponenti.

